
BANKLAR REYTINGINI 
ANIQLASH VA 
BARQARORLIGINI 
TA’MINLASHNING USTUVOR 
YO‘NALISHLARI
Maxmudov Omon Tuxtayevich
Iqtisodiyot fanlari bo‘yicha falsafa doktori (PhD),
Termiz davlat universiteti

Annotatsiya: Tijorat banklari butun dunyoda “iqtisodiyotning qon aylanish tizimi” hisoblanadi. Banklar orqali mamlakatda 
iqtisodiy masalalar, xususan, pul-kredit va valyuta munosabatlari, mijozlar o‘rtasidagi hisob-kitob amaliyotlari hamda 
boshqa turli operatsiyalar amalga oshiriladi. Bunday sharoitlarda tijorat banklari faoliyati barqaror, har qanday iqtisodiy 
risklarga bardosh berishi esa muhim ahamiyat kasb etadi.

Banklar moliyaviy barqarorligi, ishonchliligi ko‘p hollarda davlatlar, Markaziy banklar va mijozlar uchun nihoyatda dolzarb 
masalalardan biri hisoblanadi. Banklar barqarorligini aniqlash vositalaridan biri – bu ularni reytingini shakllantirish bo‘lib, 
reytinglar investorlar, omonatchilar va tartibga soluvchilar uchun muhim vosita sifatida, banklar faoliyatini xolis baholash 
imkonini beradi. Reytinglarni aniqlash bankning moliyaviy barqarorligi va tavakkalchiliklarga bardosh bera olish qobiliya-
tini baholovchi murakkab va ko‘p qirrali jarayonlarni o‘z ichiga oladi. Maqolada banklar faoliyati ko‘rsatkichlari va ularning 
banklar reytingiga ta’siri tahlil qilingan.

Kalit so‘zlar: Bank, reyting, reyting kompaniyalari, barqarorlik, muammoli kredit, aktivlar, YAIM, depozit, rentabellik, 
aktivlar sifati, barqarorlik.
Abstract: Commercial banks are the “circulatory system of the economy” around the world. Economic issues in the 
country are carried out through banks, in particular monetary and foreign exchange relations, settlements between cli-
ents and various other operations. In such conditions, the activities of commercial banks are stable, and it is important to 
counter any economic risks.

Financial stability and reliability of banks in many cases is one of the most pressing issues for states, central banks and 
clients. One of the means of determining the stability of banks is the formation of their ratings, and ratings are an important 
tool for investors, depositors and regulators, allowing them to objectively assess the activities of banks. Determining rat-
ings involves complex and multifaceted processes that assess a bank’s financial strength and ability to withstand risks. 
The article analyzes the performance indicators of banks and their impact on the rating of banks.

Key words: Bank, rating, rating companies, stability, problem loan, assets, GDP, deposit, profitability, asset quality, sta-
bility.
Аннотация: Коммерческие банки являются “кровеносной системой экономики” во всем мире. Через банки осу-
ществляются экономические вопросы в стране, в частности денежно-кредитные и валютные отношения, расчеты 
между клиентами и различные другие операции. В таких условиях деятельность коммерческих банков стабильна, 
и важно противостоять любым экономическим рискам.

Финансовая стабильность и надежность банков во многих случаях является одним из наиболее актуальных 
вопросов для государств, центральных банков и клиентов. Одним из средств определения устойчивости банков 
является формирование их рейтингов, а рейтинги являются важным инструментом для инвесторов, вкладчиков и 
регуляторов, позволяющим объективно оценивать деятельность банков. Определение рейтингов включает в себя 
сложные и многогранные процессы, оценивающие финансовую устойчивость и способность банка противостоять 
рискам. В статье анализируются показатели деятельности банков и их влияние на рейтинг банков.

Ключевые слова: Банк, рейтинг, рейтинговые компании, стабильность, проблемный кредит, активы, ВВП, депозит, 
доходность, качество активов, стабильность.

K I R I S H
Jahonda global raqobatning keskinlashuvi sharoitida bank tizimi barqarorligini oshirish, banklar faoliyatiga 

bo‘lgan ishonchlilik darajasini kuchaytirishning ahamiyati tobora ortib bormoqda. Banklar faoliyatiga bo‘lgan 
ishonchlilik darajasini namoyish etishning eng samarali usullaridan biri bu ularning reytingini aniqlash hisobla-

Snadi. Banklarning reytingi – bu tijorat banklarining asosiy moliyaviy ko‘rsatkichlari bo‘yicha har tomonlama 

murakkab tadqiqotlar va taqqoslash tizimi bo‘lib, jahonda reyting berish amaliyoti “Moodyʻs Investors Service, 
Standart&Poorʻs va Fitch Ratings xalqaro reyting agentliklari tomonidan amalga oshiriladi. Mazkur xalqaro 
reyting agentliklarining dunyo reyting bozoridagi salmog‘i 95% ni tashkil etadi. Shundan, Moodyʻs Investors 
Service va Standart&Poorʻs reyting agentliklarining har biri 40% dan, hamda Fitch Ratings reyting agentligi 15% 
bozorga egalik qiladi”1. Germaniyaning “KfW”, Shveysariyaning “Zuercher Kantonalbank”, Niderlandiyaning 
“ING Bank”lari bu reyting agentliklarining eng yuqori reytinglariga ega bo‘lib, 2022-yilda jahonda eng xavfsiz va 
barqaror banklar reytingida kuchli uchlikdagi o‘rinlarni egallagan2. Bu jarayonlar xalqaro tajribalarni o‘rgangan 
holda mamlakatimizda tijorat banklari reytingini aniqlash amaliyotini takomillashtirishni taqozo etmoqda.

A D A B I Y O T L A R  S H A R H I
“Reyting” termini inglizcha “rating” so‘zidan tarjima qilinganda “baholash”, “bahosini aniqlash” yoki “sinf, 

razryad, toifalarga ajratish” ma’nolarini beradi3. Reytingning mazmuni biror subyektning ma’lum bir jihati bo‘yi-
 cha tasniflash emas, aksincha reytinglanayotgan subyektning holatini baholashni nazarda tutadi. Xorijlik iqti-
sodchi olimlardan L.Uayt “Reyting aniq korxonalar to‘g‘risidagi hammabop axborot manbai bo‘lib, qaror qabul 
qilishning muhim vositasidir”4 deb fikrlarini bayon qilgan bo‘lsa, M.Modina o‘z tadqiqotlarida “Bank reytingi – bu 
bank balansidagi ma’lumotlarning to‘g‘riligini ifoda etuvchi, bank faoliyatining imkoniyatlarini yoritib beruvchi 
hamda bozor iqtisodiyoti faoliyatida tutgan o‘rnini belgilab, u haqda axborot yetkazuvchi indikatordir”5 ta’rifini 
keltirib, reytinglar bank barqarorligi bo‘yicha umumiy axborot manbai ekanligiga e’tibor qaratishgan.

Iqtisodchi olim M.Afanasenkoning fikricha “reyting” – bu moliyaviy tizim va ekspert baholari ma’lumotlari 
asosida boshqaruv qarorlarini qabul qilish uchun iqtisodiy tizim faoliyatini har tomonlama qiyosiy baholashdir6. 
Ushbu olim qaror qabul qilishda ekspert baholariga alohida urg‘u bergani ma’lum bo‘ladi. V.Batkovskiyning 
fikricha “reyting” ijtimoiy-iqtisodiy jarayonlar, atrof-muhit holati, hayot sifati, uni qo‘llab-quvvatlovchi tarkibiy va 
sifat jihatidan tavsiflovchi barqaror rivojlanish ko‘rsatkichlarining iyerarxik qurilgan tizimdir7. Ushbu olim reyting-
lashda asosiy urg‘uni ko‘rsatkichlar tizimiga e’tibor qaratadi. Rus olimi O.Lavrushinning fikricha: “Reyting – bu 
xo‘jalik yurituvchi subyekt faoliyatini kompleks baholash bo‘lib, u bir qancha ko‘rsatkichlar tizimidan foyda-
langan holda aniqlanadi”8. Ushbu olim fikriga qo‘shilgan holda banklar reytingini aniqlashda umumlashgan bir 
qancha ko‘rsatkichlar tizimidan foydalanish maqsadga muvofiqligiga alohida urg‘u berib o‘tmoqchimiz.

T A D Q I Q O T  M E T O D O L O G I YA S I
Tadqiqotning maqsadi tijorat banklarining iqtisodiyotda tutgan o‘rnini baholash va ularning barqarorligini 

ta’minlash, jumladan banklar reytingigiga ta’sir etuvchi omillarni tahlil qilish asnosida xulosalar chiqarish hi -
soblanadi. Shuningdek, maqolada nazariy jihatdan iqtisodchi olimlarning fikrlari va xalqaro moliyaviy tashkilot-
 lar tavsiyalari asosida takliflar keltirilgan. Tadqiqot davomida banklarning barqarorligini ta’minlashdagi amaliy 
tavsiyalar va ularni tatbiq etish yo‘llari keltirib o‘tilgan. 

T A H L I L  V A  N A T I J A L A R
Tijorat banklari barqarorligini belgilovchi va ularning reytingini aniqlashda bank aktivlarning sifati eng 

asosiy omillardan biri hisoblanadi. Bank aktivlari sifati deganda, eng avvalo, aktivlar portfeli, ya’ni kredit port-
feli, investitsion portfellarning sifati, muammoli aktivlarning umumiy aktivlardagi salmog‘i, muammoli aktivlarni 
boshqarishga qaratilgan siyosat va amaliyot tushuniladi.

1-rasm ma’lumotlaridan yalpi bank aktivlarining mamlakat YAIMga nisbatan 2019-yilda 51,5 foizdan 2024-
yil 1-yanvar holatiga 61,2 foizni tashkil etganini, ya’ni bank aktivlari salmog‘ining mamlakat YAIMga nisbatan 
sezilarli oshganini ko‘rishimiz mumkin. Lekin buni ham yetarli deb bo‘lmaydi albatta. Sababi, ayrim rivojlangan 
va rivojlanayotgan davlatlarda bank yalpi aktivlarining mamlakat YAIMga nisbati 100 foiz va undan ko‘proqni 
tashkil etadi.

1 Hau, H., Langfi eld, S. Marquess-Ibanez D. 2013. Bank ratings: what determines their quality? Economic policy, vol. 28 (74).
2 David, S.(2023. November10). The debacles of 2023 clearly illustrated that a bankʻs financial stability must never be taken for 

granted. “Global finance”. https://gfmag.com/banking/worlds-safest-banks-2023-global-100
3 https://context.reverso.net- Ensiklopedii, slovari, spravochniki – onlayn
4 White, L. (2010). ʻMarkets: The credit rating agenciesʻ, Journal of Economic Perspectives, 24(2), 211-26.
5 Modina, Michele. Credit Rating and Bank-Firm Relationships.New Models to Better Evaluate SMEs. Palgrave Macmillan UK.2015. p. 83
6 Афанасенко М.В. Методические подходы к формированию рейтинга банков Украины. Академический обзор. 2011.№ 2 (35). 

С. 73-78
7 Батковского В.А. Рейтинговая оценка деятельности банков. Финансы Украины. 2014. № 5. C. 145-151.
8 Лаврушин, О.И. Модели и технологии банковской деятельности: учебник/ под редакцией О.И.Лаврушин. – Москва: КНОРУС, 

2021. – 287 стр

1-rasm: O‘zbekiston Respublikasi tijorat banklarining asosiy ko‘rsatkichlari dinamikasi (% da)9

Kreditlash operatsiyalari banklarning eng asosiy operatsiyalari qatorida bo‘lib, reyting agentliklari e’tibor 
qaratadigan asosiy jihatlaridan biri hisoblanadi. Bunda kreditlarni xususiy sektorga ajratilgan miqdori, muam-
moli kreditlarning umumiy kredit portfelidagi miqdori katta ahamiyat kasb etadi.

2016–2019-yillarda O‘zbekistonda muammoli kreditlarning jami kreditlardagi ulushi 0,7-1,5 foiz atrofida 
bo‘lib, bu MDH davlatlari orasida eng past darajada shakllangan. 2020-yilning I choragidan boshlab muammoli 
kreditlarning tez sur’atlarda o‘sishi va 2022-yil 1-yanvar holatiga kelib 5,2 foiz darajasida shakllanganligi pan-
demiya davrida iqtisodiy faollikning sekinlashishi sababli biznes subyektlar va aholi daromadlari qisqarishiga 
mos ravishda to‘lovga qobiliyatliligi pasayishi bilan bog‘liq10. 1-rasm ma’lumotlarida 2024-yil 1-yanvar holatiga 
kelib muammoli kreditlarning 3,5 foizgacha pasayganligini kuzatishimiz mumkin. Xususiy banklarda muam-
moli kreditlarning ulushi davlat ulushi mavjud bo‘lgan banklarga nisbatan pastroq shakllangan. Buning asosiy 
sabablari sifatida mijozlarga yo‘naltirilgan biznes modeli, ilg‘or korporativ boshqaruv va risklarni boshqarish 
siyosati, kreditlar ajratish bo‘yicha qat’iy talablar hamda yirik korporativ kreditlarga nisbatan iste’mol kreditlarini 
ajratishga e’tibor qaratilganligi bilan izohlash mumkin.

2024-yil 1-yanvar holatiga banklarning kredit portfelida muammoli kreditlarning salmog‘i Oktobankda 85,2 
foiz, Eron Soderot bankda 17,6 foiz, Madad Invest bankda 13,2 foizni tashkil etgani ijobiy holat hisoblan-
maydi. Bu esa ularning reyting bahosiga ham salbiy ta’sir ko‘rsatadi. Shuni alohida ta’kidlash lozimki, muam-
moli kreditlarning salmog‘i banklarga reyting berish amaliyotida xalqaro va mahalliy reyting agentliklarining 
eng asosiy ko‘rsatkichlaridan biri hisoblanadi. Xalqaro valyuta fondining tavsiyasiga ko‘ra tijorat banklari kredit 
portfelida muammoli kreditlarning salmog‘i 1-2 foiz bo‘lishi normal holat ekanligi, 5 foizga yetishi esa bankda 
kelgusida turli muammolar kelib chiqishidan dalolat beradi.

Tadqiqotlarimiz jarayonida tijorat banklariga reyting berishda bank aktivlari va kapitalining konsentarsi-
yalashuv darajasi hamda raqobat muhiti, bank kredit portfelida muammoli kreditlarning salmog‘i, banklarning 
resurs manbalari va ulardan foydalanish darajasi, sof foyda va rentabellik ko‘rsatkichlarining ijobiy bo‘lishi, bank 
reytinglarining ijobiy bo‘lishiga olib kelishi aniqlandi.

2-rasm: O‘zbekiston Respublikasi tijorat banklarining muammoli kreditlari bo‘yicha solishtirma ma’lumot (% da)11

9 “Kap Depo” investitsiya kompaniyasi ma’lumotlari asosida muallif tomonidan tayyorlandi -https://kapdepo.uz
10  O‘zbekiston Respublikasi Markaziy banki Moliyaviy barqarorlik 1 yarim yillik sharhi. Oktyabr 2022-yil. -34 b.
11 “Kap Depo” investitsiya kompaniyasi ma’lumotlari asosida muallif tomonidan tayyorlandi -https://kapdepo.uz

Bank reytingi – reyting berish faoliyati bilan shug‘ullanuvchi organlarning reyting tizimlari aniqlashtirib 
olingan mezonlar asosida banklar barqarorligiga baho berish va faoliyatini tizimli tahlili hisoblanib, kelgusida 
undan foydalanish oshib boradi.

Tahlillarimiz davomida yalpi bank aktivlarining mamlakat YAIMga nisbatan 2019-yilda 51,5 foizdan 2024-yil 
1-yanvar holatiga 61,2 foizni, tashkil etganligini ko‘rib o‘tdik.

Bank yalpi kapitalining mamlakat YAIMga nisbatan darajasi 2019-yilda 6,3 foizdan 2023-yilda 9,3 foizga 
oshgan, bu jarayon ijobiy holat hisoblansada, O‘zbekiston Respublikasi Markaziy banki axborotiga ko‘ra 
2020-2021-yillarda tijorat banklari kredit portfellari hajmining sezilarli oshishi riskka tortilgan aktivlarning o‘sish 
sur’atini jadallashtirgan.

Tijorat banklari depozitlarining kreditlarga nisbati 0,75-1,0 koeffitsiyentgacha bo‘lganda, bank jalb etilgan 
resurslaridan samarali foydalanayotganidan dalolat bersa, 1,0 dan yuqori bo‘lganda resurslardan yetarlicha 
foydalanilmayotganini bildiradi. Banklarda muammoli kreditlar salmog‘i 2022-yil 1-yanvar holatiga 5,2 foizni 
tashkil etgan bo‘lsa, 2024-yil 1-yanvar holatiga 1,7 foizli punktga kamayib 3,5 foizni tashki etgan.

Tijorat banklari aktivlari tarkibida xususiy aktivlar salmog‘ini oshirish va banklarning ustav kapitali me’yoriy 
darajalarini belgilash kelgusida tijorat banklarimiz xalqaro reyting kompaniyalarining investitsion reytinglarini 
olishiga imkoniyat yaratadi. Xalqaro reyting agentliklari tomonidan berilgan investitsion reytinglar banklar uchun 
qator imtiyozlarni beradi. Xususan, xalqaro reytingni qo‘lga kiritgan banklar chet el banklaridan qisqa muddatli 
banklararo kreditlarni jalb qilish imkoniyatiga, bank va uning mijozlari uchun xizmatlar sifatini oshishiga va tarif-
lari arzonlashuviga olib keladi.

So‘nggi yillarda mamlakatimiz tijorat banklari kredit portfelida muammoli aktivlarning salmog‘i oshib borayot-
ganligi, mijozlarning kreditni qaytara olmasligi natijasida, zanjirli muammolarni keltirib chiqarmoqda. Shu bois, 
tijorat banklari ichki reyting modelini ishlab chiqishlari va qarz oluvchilar moliyaviy holatini doimiy monitoring 
qilishlari va amaliyotda joriy qilishlari maqsadga muvofiq hisoblanadi. Tijorat banklari ichki kredit reytingini 
aniqlashga bo‘lgan talab Xalqaro bank nazorati bo‘yicha Bazel qo‘mitasining talablarida ham o‘z aksini topgan 
bo‘lib, bugungi kunda aksariyat rivojlangan davlatlarning tijorat banklari amaliyotida keng qo‘llanib kelinmoqda. 

